
Ed. 52. Frumvarp
til laga um rýnikun undanþágu frá áfengislöggjöfinni.

Flutningsm.: Pétur Magnússon, Magnús Jónsson.

1. gr.
Undanþága sú frá lögum um aðflutningsbann á áfengi, er um ræðir í lög- 

um nr. 3 4. apríl 1923, sbr. 45. gr. áfengislaga, skal frá 1. jan. 1931 ná til allra 
tegunda áfengra drykkja, án tillits til styrkleika þeirra.

2. gr.
Þær reglur, er settar liafa verið til varnar misbrúkun við sölu og veitingu 

vína, ná með sömu verkunum til þeirra tegunda áfengis, sem eftirleiðis verða 
fluttar inn samkv. heimild laga þessara. Ef ástæða þykir til, getur dómsmála-



ráðuneytið og sett sérreglur um meðferð þeirra drykkja, sem meiri vinandi er í 
en 21% að rúmmáli, og má í reglugerð setja ákvæði um refsingar fyrir brot á 
henni.

3. gr.
Lög þessi öðlast þegar gildi.

G r e i n a r g e r ð .
Á siðasta Alþingi var ríkisstjórninni með þingsályktun falið að láta fara 

fram þjóðaratkvæði um það, „hvort afnema skuli bann það gegn innflutningi 
áfengra drykkja, er felst í gildandi áfengislöggjöf“ . Atkvæðagreiðslan fór fram 
1. dag vetrar, hinn 21. f. m., og eru úrslit hennar nú kunn orðin. Urðu þau á 
þann veg, að 15884 atkv. voru greidd með afnámi, en 11624 á móti, og er þannig 
4260 atkv. meiri liluti með afnáminu.

Það orkar nú naumast tvímælis, að þegar Alþingi ákveður að leggja mál 
undir þjóðaratkvæði, þá er það gert i þvi augnamiði, að þjóðarviljinn sé látinn 
ráða úrlausn málsins. Að öðrum kosti væri slik atkvæðagreiðsla hreinn skrípa- 
leikur. 1 þessu máli hefir þjóðarviljinn komið alveg skýrt fram, og telja flutn- 
ingsmenn þessa frv. skylt að hlíta honum þegar i stað.

Um efni frv. þarf ekki að fjölyrða. Það miðar að því að nema úr gildi bann 
það, sem áfengislöggjöfin leggur við innflutningi vissra tegunda áfengra drykkja. 
—  Hinsvegar er ætlazt til, að allar þær hömlur, sem lagðar hafa verið á inn- 
flutning, sölu og veitingu hinna svokölluðu „léttu“ vína, gildi og um hina sterk- 
ari drykki.

Flm. frv. er fullljóst, að núgildandi áfengislöggjöf er á ýmsan hátt gölluð 
og þarf þvi endurskoðunar við. Munu þeir síðar á þessu þingi bera fram tillögur 
um, að hafizt verði handa um þá endurskoðun. En þeir telja, að frv. þetta, ef 
að lögum verður, miði að þvi að draga stórkostlega úr sumum verstu ágöllum 
áfengislöggjafarinnar (smyglun og bruggi) og telja því eigi rétt að láta þær 
endurbætur bíða.


